
Etunxe, March 17, 1876.
Kumcokeli wendaba Zesigidimi Samaxosa. Ndiyalezwe ngu Feni umfo ka Tyali ukuba ndishumayele kubafundisi, namakolwa akowabo kwindawo ngendawo, ukububa komfazi wake omkulu, Umtembukazi, intombi ka Jumba inkosi yase Batenjini.
Lonkosikazi ibube ukutwasa kwalenyanga ; yayiye kowayo. Ifikile kona ibelekile, yati ngosuku lwesi-hlanu ibibelekile yabika intloko, yakula lonto, kuyasa ngosuku lwesixenxe iyabuba. Nololusana akwazeki ukuba losinda.
Lunjalo mabandla akowetu usizi oluyihleleyo lonkosi.
Yanga Inkosi yenkosizonke ingalikamela elonxeba ngomfisi welizwi layo, yenze ukuba lompanga ubete umfo ka Tyali ati kunubembe, ube yintsikelelo eya kumenza ukuba ayame kulowo uselezixelile kade ukuba “Ungumfo wosizi.” Lelam elo.
JOHN A. CHALMERS.


IZINTO NGEZINTO.
KWELE DIAMOND kusakulile ukubiwa kwe diamond.
U-A. J. MACDONALD ESQ., umlungu wase Bayi urole £100 ukuba kwakelwe unifundisi indlu.
U-OBADIAH PALMER esasite kwi Sigidimi sika February udubule intombazana yontsundu e-Qonce ugwetywe ukuba abe setolongweni iminyaka emitatu.
ABAZIBHLELEYO.—E-Bayi umlungu abati ngu Miles uzidubule entloko wafa kwaoko. Kube njalo nase Uitenhage kumlungu obe ngumtcteleli.
IMALI erolelwa amazwi amashumi amabini asuka apa e-Lovedale esiya kwele Diamond ngocingo zisheleni ezisibozo ezinepeni zontandatu.
ABASEBENZI.—Elinye lamapepa akona liti, “ Ifama zikohliwe ukufumana noko sisinye isicaka. Abantsundu abavumi nento ukusebenza nokuba sebenikwa imali engakananina.”
UCINGO.—Kulamacala asinga ngase Nciba selude lwaya kuma nge Qumra. Imali erolwayo ngamazwi amashumi amabini xa kutunyelwa e-Lovedale zisholeni ezimbini ezinepeni ezintandatu.
USIZI.—Kuvakala ukuba kute ngezimvula ngase Tsomo kubeko induli edilikayo ; kwaye pantsi kwayo kuko indlu yontsundu. Amatye adilikele kulo ndlu ambulala kwangokoko umnikazindlu nabantwana abatatu, kwasinda umninindlu nabautwana ababini.
AMANZI ABOMVU.—E-Aliwal North kuko umfo ote eflka evela e-Free State waba efelwa zinkabi ezimbini, zibulawa ngamanzi abomyu. Udlule weza kulamacala angeneno kubonakala ukuba kuko ezinye esezibambekile. Siyatemba ukuba izipata mandla ziya kuzama ukusitintela singekandi.
IMANTYI YASE MPOFU.—Ngomhla 18 ka February Imantyi yase Mpofu u-Alexander Bisset Esq, ube bizelwe pambi ko A.II. Smit J.P. ukuba enikwa ityala lokuba ngomhla 2 ka January wabeta isicakakazi sake u-Catherine Pepher. Elotyala lisagqity we eku- beni u-Mr Bisset alinde ijaji.
OBETE UMFAZI.—E-Cradock kuko umfo omhlope abati ngu Haggins obesiwe ematyaleni kuba ebete umfazi wake, obesand’ ukutshata naye. Ugwetyelwe ukuba ahlaule £10. Ute xa apumayo ematyaleni kwako abamlandelayo, wati xa adlula umjelo bambamba bamfaka emanzini. Abo bantu babemfaka emanzini badliwe £5 emnye.
INGOZI YOKUFEKETA NGOMPU.—Kute ngase Queenstown umfo ontsundu abati ngu Daniel waya kufuna amahashe abelahlekile epete umpana omncinane wenkosi yake. Ute akufika kwiqela labanye abantsundu, wamana ebabonisa ukukwazi kwake ukudubula kanti uza kusuke azenzakalise emlenzeni. Utatyatwe wasiwa emagqireni wahlala ixeshana kona waqauka.
E-BLOEMFONTEIN kute kwizitena ezibe zizakutshiswa isicaka esintsundu esibe sisebenza kona sabona kute tu ipepa. Sibize inkosi yaso kwafumaneka ukuba kuko umntu obeze kufaka iruluwa kona efuna ukuze kwenzakale umntu oya kuza kubasela izitena, nazo ngokwazo zonakale. Litatyatiwe elopepa nenxowa ebineruluwa zati zakukangeliswa ezonto zombini kwaqondakala apo zivele kona waya kubaujwa lomntu kanti ngu Vos, umfo obesand’ ukupuma etolongweni.
ODUTYULWE NGENGOZI.—Kute kwiqela elitile lamapolisa ebelisiya ngase Aliwal North, amana amapolisa (apo ebepumle  kona) edubula itekeni.
Lite elinye abati ngu Grant laya kuguqa ukuba lidubule. Kuse njalo kute tu elinye lati, yinina ukuba ungadubuli umile ? Okunene omnye usukile, kanti uza kuti xa amayo atyibilike usuke udubule umpu ubulale u-George H. Double, elinye ipolisa.
[bookmark: _GoBack]ABEMKE NOMLAMBO.—Ipepa langase Aliwal North liti: Apa kusand’ ukudlula amadoda amane antsundu abevela ngapakati ehamba nabafazi nabantwana. Alike emlanjeni unamanzi kwaza kwako eti iseza kuweva. Itshone kwaoko ayabi sabonwa. Ate amatatu aseleyo amana ukulandela ngamanye nawo emka kwapela onke. Basale abafazi nabantwana besenza isijwili esilusizi.
ABANINZI kubaleseshi be Sigidimi baya kuba lusizi ukuva ngokububa kuka Mr. Hogarth obe ngumkangeli wezikolo zala macala sikuwo. Ubube kulenyanga idluleyo. Ngexesha lokukangela kwake izikolo ubete ngokubonakalisa umnqweno wokunga lungafunda usapo, wayivuselela imfundo nakwabebe ngayikatalele kakulu ngapambili. Kuzo zonke indawo apo ake wafika kona ubeshiya izihlobo ngase mva. Siya lila kakulu kanye kuba lomfo usishiyileyo ube sisihlobo senyaniso kumntu wonke nokuba unjanina ibala lake.


EZASE NATAL.
INTLANGANISO ZABANTSUNDU.—I-Mantyi zalapa zinentlanganiso nabantsundu kwindawo ngendawo zokuzityilela ukuba ukusuka ku April ozayo abantsundu baya kurafa nge 14s. endaweni ye 7s ; ize ke ingabizwa lamali izi £5 yokutshata, abesiti arole yona wonke ozekayo. Abanye bate bona baxolele ukuba kube kwanjengokwapambili, abanye bati kulungile ukuba ipele imali yomtshato. Kubeko abalila ngokuswela imali nokuti abayazi into eya kulandela ukuba le bayi vumile. Kubonakala ukuba abantu bakona abakaqondi ukuba la ngamanye amaxesha kufuneka izinto ziqubele pambili, zema ngaluhlobo lumbi. Ukutanda kwabo ukubamba okudala ababi sakangela kakuhle nokuba iya kuba lilungelo na esukuba ingeniswa. Kute ke noko kuba ibingasazi kuxoxwa londawo, besekubikwa into egqityiweyo, baziswa ukuba iparlamente yase Natal imise ukuba kube njalo.
UKDLOBOLA.—Omnye wababalelani bamapepa ase Natal uti: Ndiya likumbula ixesha endati ndihamba enjikelweni yamatyala ndafika e-Ladysmith. Samana sincokola no Dr. Kelly Imantyi yakona, yandixelela ngomntu obeze kumangala kuye ngengxaba.no eveliswe kulobola. Umfo otile waete walobola inkazana etile waza akuyifumana wayi qeshisa komnye umtu ebengenakulirola inani lenkomo cbelibizwa nguyise wentombi. Yahlala kona lenkazana kulomntu iqeshiswe kuyebada banabantwana,pakati kwabo kwako intombi ezimbini. Zite zakufika exabisweni lokuba zende weza kuzitabata lamfo wayclobole esiti kaloku naye ufuna ukuzuza. Walile nazo uyisewazo weza kumangala ku Dr. Kelly, waza vena wagweba ukuba zihlale kuyise. Lwamfo waelobole ubenele ku Mpatiswa we Micimbi yabantsundu wase Natal u-Somtsewu waza yena akuliva elotyala wati ezontombi zezalomfo wayelobole, zaza ke ngoko zaya kuye.

EZASE MARKENI.
KWEYASE BAYI :—nge lOOJbs.—irasi 6s, imbotyi 20s, umgubo 12s, ihabile 6s, umbona 12s, itapile 16s; isikumba se bokwe sisinye 3s ; esenkomo ngepoti 3 d ; esegusha sisinye 2s ; intsiba zenciniba ngeponti £3. 17s ; uboya begusha obuhle ngeponti Is ne 1s 9d, obuhle bungalilanjwanga 8d, obubi 5d ; obeseyibokwe 1s 11 d.
E-GRAFF REINET :—irasi ngenxowa 10s 6d, ikalika 5s 3d, umgubo 17s 6d ne 34s, umbona 19s, itswele 16s, ihabile ebuliweyo 20s, inqolowa 21s ; imbotyi ngeponti ld ne 2d, intlumayo 2d, uboya 71d ; isikumba sebokwe sisinye 1s ne 3s, esegusha 9d ne 3s, ideselbom 20s, ilongva 17s 6d; itapile ngekulu le- ponti 12s.
E-UITENHAGE .—Nge lOOlbs:—imbotyi ezimhlope 12s 6d, umbona omhlope 12s 6d, obomvu 1ls 6d, umgubo 12s 6d, irasi 7s 9d, inqolowa 10s 3d; isikumba sebokwe 2s 6d, esegusha 1s 7d, esenkomo ngeponti 3 d; ikulu lezitungu zehabile 16s ne 30s.
KWEYASE QONCE :—nge 10 lbs.—ihabile 6s, umbona 10s, umgubo 10s, itapile 8s l0d, amatapile amatsha 7s 6d, irasi 9s, ihabile ebuliweyo 8s 3d; amatanga alishumi elinamabini 7s 2d, imiti yokwaka 2|d ngonyawo ; izikwebu ezi 12 zombona omtsha 6d.

